А Ж Р И М

2019 йил октябрь ойининг 3 куни, жиноят ишлари бўйича Тошкент шаҳар Сирғали туман суди, Сирғали тумани “Янги Сирғали” МФЙ биносида сайёр суд мажлисида, раислик қилувчи судья М.Кукиев, судья ёрдамчиси Д.Эшонқуловнинг котиблигида, тарафлардан Тошкент шаҳар Сирғали туман прокурорининг ёрдамчиси С.Қаюмов, гумонланувчи Г.Пирматов, жабрланувчи Ш.Ботировнинг иштирокида, Ўзбекистон Республикаси ЖКнинг 111-моддаси 2-қисмида назарда тутилган жиноятни содир этганликда гумон қилинган;

Пирматов Гайрат Суннатович, 21.10.1979 йилда Тошкент вилоятида туғилган, Ўзбекистон фуқароси, миллати ўзбек, маълумоти ўрта-махсус, оилали, икки нафар вояга етмаган фарзанди бор, хайдовчи, муқаддам судланмаган, Тошкент вилояти, Янгийўл тумани, Хонобод ҚФЙ, Қумариқ кўчаси, 33-уйда яшовчига нисбатан 2.3-625/19-сонли жиноят ишини кўриб чиқиб, қуйидагиларни

А Н И Қ Л А Д И:

Г.Пирматов, 2019 йил 15 июль куни тахминан соат 15:20 да, “В.Л.Гаперин номидаги Тошкент труба заводи” Қўшма корхонанинг “Д” ҳудудидаги қуриб битказилмаган бино олдидаги котлованда бўла туриб, бошқарувидаги давлат раками 10 АА 626 бўлган “Беларусь ТТ380.1” русумли трактор тиркамаси билан орқага ҳаракатланган вақтда ҳаракат йўналиши чап томонга қараб бурилиб кетган трактор тиркамаси билан эҳтиётсизлик орқасидан шу ердаги девор олдида ўтирган корхона ишчиси Ш.Ботировни туртиб девор оралиғида сиқиб қўйганлиги натижада Ш.Ботиров тан жароҳатлари билан шифохонага мурожаат қилган.
Судга оид тиббий экспертизанинг 16.08.2019 йилдаги 3619-сонли хулосасига кўра, Ш.Ботировда “орқа мия-умуртка поғона ёпиқ жароҳати, 11-12 кўкрак умуртқалари танасини ёпиқ компрессион синиши, орқа мия фаолиятини бузилишисиз, 10-кўкрак умартқаси ўнг томон кўндаланг ўсиги ва ўсиқсимон ўсигини ҳамда 11-кўкрак умуртқаси иккала кўндаланг ўсигини ёпиқ синиши, ўнг томонлама 9, 10 ва чап томонлама 10 қовурғаларни ёпиқ синиши” жароҳатлари мавжудлиги, мазкур жароҳатлар етказилиш вақтида ҳаёт учун хавфли бўлган “оғир” тан жароҳатлари тоифасига кириши кўрсатилган.
Суд мажлисида жабрланувчи Ш.Ботиров ярашув тўғрисидаги ариза билан мурожаат қилиб, Г.Пирматов билан ярашганлигини, Г.Пирматов ундан кечирим сўраб, етказилган моддий-маънавий зарарларни тўлиқ қоплаганлигини, улар ўртасида ярашув битими ихтиёрий равишда тузилганлигини, гумон қилинувчига нисбатан ҳозирда ҳеч қандай моддий ёки маънавий даъвоси йўқлигини билдириб, унга нисбатан бўлган жиноят ишини ҳаракатдан тугатишни сўради.
Суд мажлисида гумон қилинувчи Г.Пирматов ўз айбига тўлиқ иқрор бўлиб, қилмишидан чин кўнгилдан пушаймон эканлигини, жабрланувчидан кечирим сўраб, унга етказилган зарарларни тўлиқ қоплаганлигини, жабрланувчи уни кечириб ярашганликлари муносабати билан унга нисбатан қўзғатилган жиноят ишини юритишдан тугатишни сўради.
Ўзбекистон Республикаси ЖКнинг 661-моддасига кўра, Ўзбекистон Республикаси ЖКнинг 111-моддаси 2-қисмида кўрсатилган жиноятни содир этган шахс, агар ўз айбига тўлиқ иқрор бўлса, жабрланувчи билан ярашса ва етказилган зарарни бартараф этса, жиноий жавобгарликдан озод этилиши мумкин эканлиги белгиланиб, Ўзбекистон Республикаси ЖПКнинг 
84-моддаси 4-қисмида жабрланувчи Ўзбекистон Республикаси ЖКнинг 
661-моддасида назарда тутилган жиноятлар тўғрисидаги ишлар бўйича гумонланувчи билан ярашган тақдирда жиноят иши ушбу Кодекснинг 
62-бобида белгиланган тартибда суд томонидан айблилик ҳақидаги масалани ҳал қилмасдан тугатилиши мумкинлиги кўрсатилган.
Ўзбекистон Республикаси Олий суди Пленумининг 2002 йил 
25 октябрдаги “Ярашув тўғрисидаги ишлар бўйича суд амалиёти ҳақидаги” 27-сонли Қарорининг 10-бандида кўрсатилишича «Ярашганлиги муносабати билан жиноят ишини тугатиш тўғрисидаги масалани ҳал этиш пайтида судлар шуни эътиборга олишлари лозимки, ушбу ҳуқуқий институт фақат ЖКнинг 661-моддасида кўрсатиб ўтилган жиноятларни содир этган шахсга нисбатан қўлланилиши мумкин.»лиги белгиланган.
Суд, прокурори ёрдамчиси С.Қаюмовнинг фикрини тинглаб, жабрланувчи ва гумон қилинувчининг ярашиб, суд мажлисида жабрланувчи судга бу ҳақида ариза берганлигини, аризасини ихтиёрий равишда ёзганлигини, жабрланувчига Ўзбекистон Республикаси ЖПКнинг 
583-моддаси талаблари, яъни ушбу масала бўйича келгусида судга, бошқа идораларга мурожаат қилиш ҳуқуқини йўқотишини тушунтирилганда жабрланувчи гумон қилинувчига нисбатан ҳеч қандай моддий-маънавий даъвоси йўқлигини билдирганлигини ва гумон қилинувчининг айбига тўлиқ иқрорлигини, қилмишидан чин кўнгилдан пушаймонлигини инобатга олиб, мазкур ҳолат юзасидан томонлар фикрини тинглаб, суд мажлисида ярашув баённомасини тасдиқлашни, жиноят иши бўйича иш юритишни Ўзбекистон Республикаси ЖПКнинг 84-моддаси 4-қисмига кўра, гумонланувчининг жиноят содир этишда айблилик масаласини ҳал қилмасдан тугатишни лозим деб топди.
Ўзбекистон Республикаси ЖКнинг 661-моддаси ҳамда Ўзбекистон Республикаси ЖПКнинг 84, 401, 582, 583, 585, 586-моддаларига амал қилиб, суд

А Ж Р И М    Қ И Л Д И:

Пирматов Гайрат Суннатович жабрланувчи билан ўзаро ярашганлиги тўғрисидаги суд мажлиси баённомаси тасдиқлансин.
Пирматов Гайрат Суннатовичга нисбатан Ўзбекистон Республикаси ЖКнинг 111-моддаси 2-қисми билан юритилган жиноят иши Ўзбекистон Республикаси ЖКнинг 661-моддаси ҳамда Ўзбекистон Республикаси ЖПКнинг 84-моддаси 4-қисмига асосан ҳаракатдан тугатилсин.
Жабрланувчи Ш.Ботировга Ўзбекистон Республикаси ЖПКнинг 
583-моддаси талабларига кўра, мазкур иш бўйича иш юритишни қайта тиклаш тўғрисида илтимоснома бериш ҳуқуқини йўқотганлиги тушунтирилсин.
Ажримдан норози томон 10 сутка ичида туман суди орқали жиноят ишлари бўйича Тошкент шаҳар судига хусусий шикоят, прокурор томонидан хусусий протест келтирилиши мумкин.


Раислик қилувчи:				(имзо)		М.Кукиев

Ажрим нусхаси аслига тўғри:_________________
